
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR MIRATIMIN E RAPORTIT VJETOR PËR VEPRIMTARINË E KQZ-SË PËR VITIN
2014, QË DO T’I PARAQITET KUVENDIT TË SHQIPËRISË
Komisioni Qendror i Zgjedhjeve në mbledhjen e datës 20.02.2015, me pjesëmarrjen e:

shqyrtoi çështjen me:
OBJEKT:
Miratimin e Raportit Vjetor për veprimtarinë e KQZ-së për vitin 2014, që do t’i paraqitet Kuvendit të Shqipërisë. 

BAZA LIGJORE: 
Neni 21, pika 13, neni 23, pika 1/a, i ligjit Nr. 10019 datë 29.12.2008 “Kod i Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve, pasi shqyrtoi Raportin Vjetor të paraqitur, si dhe dëgjoi diskutimet e të pranishmeve:

VËREN:
Komisioni Qendror i Zgjedhjeve, në bazë të përcaktimeve të Kodit Zgjedhor, të ndryshuar, konkretisht nenit 21, pika 13, ka detyrimin ligjor të paraqesë brenda muajit shkurt të çdo viti, raportin vjetor për veprimtarinë e vitit të kaluar.
Komisioni Qendror i Zgjedhjeve, nëpërmjet këtij raporti, në përmbushje të detyrimit ligjor institucional, paraqet në mënyrë të detajuar veprimtarinë institucionale gjatë vitit 2014. Megjithëse viti për të cilin raportohet, përkon me një vit jozgjedhor, ka qënë një vit i ngarkuar në veprimtarinë e institucionit, kjo në kuadër të ndryshimeve dhe risive të kuadrit ligjor specifik për zgjedhjet, Kodit Zgjedhor. 
Raporti i KQZ-së për vitin 2014, është konceptuar sipas një strukture të bazuar në analizën e kryer dhe të paraqitur nga të gjitha drejtoritë e administratës së KQZ-së për veprimtarinë e kryer gjatë vitit 2014, duke synuar një pasqyrim të plotë të:  

· vijimësisë së bashkëpunimit të KQZ-së më organizmat ndërkombëtarë, me impakt pozitiv në rritjen e rolit profesional dhe teknik të Komisionit Qendror të Zgjedhjeve; 

· të mendimeve në funksion të zbatimit të rekomandimeve të Raportit përfundimtar të   MVZ të OSBE/ODHIR-it për reformën zgjedhore;  

· të kontrollit të ushtruar për veprimtarinë e tij, gjatë vitit që lamë pas, nga institucione që ushtrojnë këtë të drejtë, gjetjet e këtyre kontrolleve, rekomandimet, si dhe  përmbushjen e tyre;

· një pasqyrë të plotë të veprimtarisë së KQZ në kuadër të përgatitjes në zgjedhjet përorganet e qeverisjes vendore, që do të zhvillohen më datë 21 Qershor 2015, e cila zë një pjesë të konsiderueshme të tij, por edhe të gjithë veprimtarisë dhe vendimarrjes së realizuar në kuadër të përmbushjes së  detyrimeve ligjore që burojnë nga Kodi Zgjedhor dhe ligje të tjera. 
Fryma e transparencës ashtu si vet zhvillimi i procesit zgjedhor nga KQZ, përçon raportin nga fillimi deri në fund, për sa i takon pasqyrimit me realitet të veprimtarive të kryera, të arritjeve dhe problematikave të shfaqura, në të gjitha fazat ku kaloi procesi zgjedhor.

Së fundi, ky raport përpara se ti paraqitet Kuvendit të Shqipërisë, duhet të kalojë për miratim në procesin vendimmarës të KQZ-së.
PËR KËTO ARSYE:
Komisioni Qendror i Zgjedhjeve, bazuar në nenin 21, pika 13, neni 23, pika 1/a, i ligjit   Nr. 10019 datë 29.12.2008 “Kodi Zgjedhor i Republikës së Shqipërisë”, i ndryshuar,
V E N D O S I:
1. Të miratojë Raportin Vjetor për veprimtarinë e KQZ-së për vitin 2014, që do t’i paraqitet Kuvendit të Shqipërisë, bashkëlidhur këtij vendimi.
Ky vendim hyn në fuqi menjëherë.

